
						ਵਿਕੀਸਰੋਤ ਤੋਂ

					

					


					
					
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਨਾਲ ਸੁਣਿਆ, ਕਿ ਇੰਗਲੈਂਡ ਦੇ ਸ਼ਹਿਨਸ਼ਾਹ ਨੇ ਆਪਣੀ ਪ੍ਰੇਮਿਕਾ ਲਈ ਤਖ਼ਤ ਤਿਆਗ ਦਿਤਾ ਹੈ। ਸ਼ਾਹ ਐਡਵਰਡ ਦੀ ਥਾਂ ਉਸਦਾ ਛੋਟਾ ਭਰਾ ਛੇਵੇਂ ਜਾਰਜ ਦੇ ਨਾਂ ਤੇ ਤਖ਼ਤ ਤੇ ਬੈਠਾ, ਤੇ ਸ਼ਾਹ ਅਡਵਰਡ ਵਿੰਡਸਰ ਦਾ ਡਿਯੂੂਕ ਬਣਾ ਦਿਤਾ ਗਿਆ। ਉਸਦੀ ਪ੍ਰੇਮਕਾਂ ਫਰਾਂਸ ਵਿਚ ਉਸ ਦੀ ਉਡੀਕ ਕਰ ਰਹੀ ਸੀ। ਦੋਵੇਂ ਪ੍ਰੇਮੀ ਕਈ ਭਾਰੀ ਜ਼ਿਮੇਵਾਰੀਆਂ ਦੇ ਬੋਝ ਹੇਠੋਂ ਨਿਕਲਕੇ ਬੜੇ ਗਦ ਗਦ ਹੋ ਰਹੇ ਸਨ।
ਵਿਆਹ ਦੀ ਤਾਰੀਖ ੩ ਜਨ ਮੁਕਰਰ ਹੋਈ, ਪਰ ਅੰਗਰੇਜ਼ੀ ਵਜ਼ੀਰ ਮੰਡਲੀ ਨੇ ਸ਼ਾਹੀ ਖਾਨਦਾਨ ਦੇ ਕਿਸੇ ਮੈਂਬਰ ਜਾਂ ਸਰਕਾਰੀ ਆਦਮੀ ਨੂੰ ਸ਼ਾਦੀ ਵਿਚ ਸ਼ਾਮਲ ਨਾ ਹੋਣ ਦਿਤਾ। ਫਿਰ ਵੀ ਇਸ ਪ੍ਰੇਮੀ ਜੋੜੇ ਪੁਰ ਇਸਦਾ ਕੋਈ ਅਸਰ ਨਾ ਹੋਇਆ। ਤਿੰਨ ਜੂਨ ਸਵੇਰ ਦੇ ਗਿਆਰਾਂ ਬਜ ਕੇ ੪੭ ਮਿੰਟ ਤੇ ਡਿਯੂਕ ਤੇ ਸ੍ਰੀ ਮਤੀ ਸਿਮਪਸਨ ਦਾ ਵਿਆਹ ਹੋ ਗਿਆ।
ਵਿਆਹ ਦੀ ਕਾਰਵਾਈ ਮੋਂਟਸ ਦੇ ਮੇਅਰ ਨੇ ਕਰਵਾਈ, ਤੇ ਇਹ ਰਸਮ ਫਰਾਂਸ ਦੇ ਇਕ ਪਿੰਡ ਵਿਚ ਅਦਾ ਕੀਤੀ ਗਈ। ਫਰਾਂਸ ਦਾ ਵਡੇ ਵਜ਼ੀਰ ਨੇ ਪ੍ਰੇਮ ਜੋੜੀ ਨੂੰ ਫੁੱਲਾਂ ਦਾ ਗੁਲਦਸਤਾ ਪੇਸ਼ ਕੀਤਾ। ਬਾਹਰੋਂ ਸੈਂਕੜਿਆਂ ਦੀ ਗਿਣਤੀ ਵਿਚ ਵਧਾਈ ਪੱਤ੍ਰ ਤੇ ਤਾਰ ਆਏ।
 ਡਿਯੂੂਕ ਆਫ਼ ਵਿੰਡਸਰ ਤੇ ਡੈਚੇਜ਼ ਆਫ ਵਿੰਡਸਰ (ਸ੍ਰੀ ਮਤੀ ਸਿਮਪਸਨ) ਨੂੰ ਦੇਖਣ ਲਈ ਸੜਕਾਂ ਦੇ ਦੋਹੀਂ ਪਾਸੀ ਹਜ਼ਾਰਾਂ ਦਰਸ਼ਿਕ ਇਕੱਠੇ ਹੋਏ ਹੋਏ ਸਨ। ਵਿਆਹ ਤੋਂ ਬਾਅਦ ਇਹ ਜੋੜੀ ਹਨੀਮੂਨ ਮਨਾਉਣ ਆਸਟਰੀਆ ਚਲੀ ਗਈ।
ਡਿਯੂੂਕ ਦਾ ਪ੍ਰੇਮ ਲਈ ਕੀਤਾ ਤਿਆਗ ਸੰਸਾਰ ਦੇ ਇਤਿਹਾਸ ਵਿਚ ਸਦਾ ਲਈ ਅਮਰ ਰਹੇਗਾ, ਤੇ ਇਸ ਅਮਰ ਪ੍ਰੇਮ ਕਹਾਣੀ ਨੂੰ ਪ੍ਰੇਮੀ ਬੜੇ ਚਾਅ ਨਾਲ ਪੜ੍ਹਿਆ ਸੁਣਿਆ ਕਰਨਗੇ।

